
1 ТЛУМАЧАЛЬНАЯ ЗАПIСКА
1.1 Уводзiны
Сапраўдная вучэбная праграма практыкі спецыяльнасці 1-36 07 01 «Машыны і апараты хімічных вытворчасцяў і прадпрыемстваў будаўнічых матэрыялаў» распрацавана ў адпаведнасці з пастановай Савета Мiнiстраў Рэспублiкi Беларусь ад 03.06.2010 г. № 860 «Аб зацвярджэннi Палажэння аб парадку арганiзацыi, правядзення, падвядзення вынiкаў i матэрыяльнага забеспячэння практыкi студэнтаў вышэйшых навучальных устаноў Рэспублiкi Беларусь», стандартам унiверсiтэта СТУ 2.1-2011 «Падрыхтоўка спецыялiстаў на первай ступенi вышэйшай адукацыi», вучэбным планам i пашпартам спецыяльнасцi «Машыны і апараты хімічных вытворчасцяў і прадпрыемстваў будаўнічых матэрыялаў». 
Агульнаінжынерная практыка праводзiцца для студэнтаў-вочнікаў III курса у шостым семестры. Агульнаінжынерная практыка групавая. Група ў поўным складзе пад кіраўніцтвам выкладчыка праходзіць практыку на адным з базавых прадпрыемстваў.
У час праходжання практыкі студэнты выконваюць заданні, прадугледжаные праграмай, Праграма практыкі дапаўняецца планам-графікам, якi складаецца на кожную групу студэнтаў. Студэнты, якiя знаходзяцца на практыцы, цалкам падпарадкоўваюцца правілам унутранага распарадку прадпрыемства.
Практычная падрыхтоўка будучых спецыялiстаў, якая прадугледжана вучэбным планам, мае безперапынны характар i разглядаецца як спосаб арганiчнага злучэння тэарэтычных ведаў, якiя атрыманы пад час навучання агульнаiнжынерных дысцыплiн, з практычнымi навыкамi, якiя набываюцца пад час практыкi.
1.2 Мэты i задачы практыкi
Асноўнай мэтай практыкі з'яўляецца замацаванне тэарэтычных ведаў па агульнаінжынерных дысцыплінах, такіх як "Гідраўліка, гідрамашыны і гідрапрывад", "Дэталі машын і ПТМ", "Матэрыялазнаўства і засцярога ад карозіі", "Тэхналогія машынабудавання" і інш. Гэта мэта дасягаецца шляхам практычнага азнаямлення з абсталяваннем, вывучэння яго рабочых характарыстык, умоў работы. Такім абсталяваннем з'яўляюцца помпы, кампрэсары, вентылятары, пад'емна-транспартныя машыны, прывады машын. Важнай задачай агульнаінжынернай практыкі з'яўляецца таксама атрыманне навыкаў па правільнаму выбару канструкцыйных матэрыялаў і тэхналогіі выбару дэталяў. 
1.3 Размеркаванне часу вучэбнай практыкi
Згодна з вучэбным планам агульнаіжынерная практыка доўжыцца 4 тыдні. Прапануецца наступнае размеркаванне часу:
1) афармленне дакументаў і інструктаж па тэхніцы бяспекі − 1 дзень;

2) агульнае азнаямленне, экскурсія па цэхах прадпрыемства − 1 дзень;

3) вывучэнне гідрамашын − 4 дні;

4) вывучэнне пад'ёмна-транспартных машын − 4 дні;

5) вывучэнне прывадаў машын − 4 дні;

6) азнаямленне з тэхналогіяй вырабу дэталей − 2 дні;

7) вывучэнне зварачнай вытворчасці − 2 дні;

8) экскурсіі на сумежныя прадпрыемствы − 2 дні;

9) афармленне і абарона справаздачы − 2 дні.

1.4 Патрабаваннii да зместу i арганiзацыi практыкi
1.4.1 Парадак арганiзацыi i праходжання практыкi
Вучэбная агульнаiнжэнерная практыка ажыццяўляецца на падставе дагавароў памiж установай адукацыi «Беларускi дзяржаўны тэхналагiчны унiверсiтэт» i базавымi прадпрыемствамi i арганiзацыямi, у адпаведнасцi з якiмi прадпрыемства i арганiзацыi абязаны прадстаўляць месцы для праходжання практыкi студэнтаў.
Базавымi для праходжання практыкi з’яўляюцца прадпрыемствы i арганiзацыi, якiя адпавядаюць наступным патрабаванням:
· маюць высокi ўзровень тэхналогii, тэхнiкi, арганiзацыi i культуры вытворчасцi;

· забяспечваюць магчымасць правядзення вучэбнай агульнаiнынернай практыкi;

· маюць творчыя сувязi з унiвесiтэтам.
Падрыхтоўка да практыкi пачынаецца з вызначэння базавых прадпрыемстваў i арганiзацый, на якiх плануецца праходжанне практыкi. Спiс базавых прадпрыемстваў i арганiзацый зацвярджаецца рэктарам БДТУ. Далей з базавымi прадпрыемствамi i арганiзацыямi заключаюцца дагаворы на правядзенне практыкi. У адпаведнасцi з заключанымi дагаворамi студэнты размяркоўваюцца па месцах практыкi, вызначаюцца кiраўнiкi практыкi з лiку выкладчыкаў кафедры МiAXiCВ. Студэнты маюць магчымасць выказаць пажаданнi аб месцы практыкi з улiкам месцажыхарства бацькоў, сямейнага становiшча, стану здароўя i другiх абставiн. Па магчымасцi, пажаданнi студэнтаў павiнны ўлiчвацца.
Размеркаванне студэнтаў па месцах практыкi афармляецца загадам, якi зацвярджае рэктар унiверсiтэта. У загадзе вызначаюцца факультэт, спецыяльнасць, вiд практыкi, тэрмiны пачатку i заканчэння практыкi, прозвiшча, iмя, iмя па бацьку студэнта, назва i юрыдычны адрас месца практыкi, нумар i дата рэгiстрацыi дагавораў, прозвiшча i iнiцыялы кiраўнiка практыкi ад унiверсiтэта i тэрмiны яго кансультацый пад час практыкi. 
Перад ад’ездам на практыку са студэнтамi праводзiцца арганiзацыйны збор, на якiм да студэнтаў даводзяцца звесткi з праграмы практыкi i загада рэктара унiверсiтэта. Перад ад’ездам на практыку студэнт павiнен атрымаць:
· праграму практыкi;

· дзённiк вучэбнай практыкi;

· iндывiдуальнае заданне;

· накiраванне на прадпрыемства;
· графiк кансультацый кiраўнiка практыкi ад унiверсiтэта;

· метадычныя ўказаннi.
Пад час збору студэнты знаёмяцца з канкрэтнымi асаблiвасцямi арганiзацыi i правядзення практыкi, правiламi афармлення справаздачы i дзённiка практыкi, парадкам i тэрмiнамi здачы справаздачы, атрымаць дзённiкi, якiя аформлены належным чынам, i накiраванне на месца практыкi. Па прыездзе на месца практыкi кiраўнiк прадпрыемства цi арганiзацыi выдае загад аб правядзеннi практыкi, вызначае парадак i тэрмiны яе правядзення, прызначае кiраўнiка практыкi ад прадпрыемства. Студэнт павiнен азнаёмiцца з загадам i прадставiць дакументы, неабходныя для афармлення пропуска на прадпрыемства (арганiзацыю). 
Пасля афармлення неабходных дакументаў студэнты праходзяць iнструктаж па тэхнiцы бяспекi, знаёмяцца з правiламi ўнутранага распарадку.
Сумесна з кiраўнiкамi практыкi студэнт удакладняе графiк яе праходжання ў адпаведнасцi з iндывiдуалным заданнем. Пад час практыкi са студэнтамi праводзяцца адпаведныя заняткi (лекцыi, кансультацыi вядучых спецыялiстаў прадпрыемства па навейшым напрамкам навукi, тэхнiкi i тэхналогii).
Калi студэнт не мае магчымасцi своечасова выехаць да месца практыкi, ён павiнен неадкладна iнфармаваць аб гэтым кафедру МiAXiCВ i дэканат ХТiТ.
Абавязкi студэнта пад час практыкi. Да вучэбнай практыкi дапускаюцца студэнты, якiя выканалi вучэбны план тэарэтычнага навучання.

Пад час практыкi студэнт абавязаны:

· выканаць праграму практыкi;

· выконваць адмiнiстрацыйныя ўказаннi кiраўнiка практыкi ад прадпрыемства цi унiверсiтэта, прытрымлiвацца правiлаў тэхнiкi бяспекi i працоўнай дысцыплiны;
· сiстэматычна весцi дзённiк практыкi i своечасова складаць справаздачу аб выкананнi практыкi.
Абавязкі кіраўнікоў вытворчай практыкі ад універсітэта. Агульнае кіраўніцтва вучэбнай практыкай студэнтаў на факультэце ХТіТ ускладаецца на дэкана ці намесніка дэкана факультэта. Вучэбна-метадычнае кіраўніцтва практыкай студэнтаў на прадпрыемствах ажыццяўляе выпускаючая кафедра, у дадзеным выпадку кафедра МіАХіСВ.Загадчык кафедры адказвае за выкананне навучальных планаў, праграм і якасць правядзення практыкі. Для кіраўніцтва практыкай са складу выпускаючай кафедры вылучаюцца выкладчыкі, якія маюць вопыт вытворчай i выкладчыцкай працы.

Да прыбыцця студэнтаў на практыку кіраўнік абавязаны:

– азнаёміцца з базай практыкі і ўзгадніць з кіраўніцтвам прадпрыемства праграму і парадак яе праходжання;

– забяспечыць студэнтаў праграмамі і дзённікамі практыкі;

– выдаць студэнтам індывідуальныя заданні па практыцы.

У перыяд праходжання практыкі кіраўнік абавязаны:

– сачыць за выкананнем графіка праходжання практыкі;

– сістэматычна кантраляваць якасць выкананай працы і правільнасць вядзення дзённіка, атэставаць студэнтаў па асобных этапах праходжання практыкі;

– у выпадку ўзнікнення сур’ёзных адхіленняў ад нармальнага ходу практыкі падключаць да вырашэння праблемы, якая паўстала, кіраўніцтва прадпрыемства і універсітэта.

Пасля завяршэння практыкі кіраўнік павінен:

– праверыць і прыняць у складзе камісіі справаздачы аб практыцы, даць заключэнне аб выніках практыкі;

– прадставіць справаздачу аб выкананні праграмы практыкі на пасяджэнні кафедры.

Абавязкі кіраўніка вытворчай практыкі ад прадпрыемства. Кіраўнік практыкі ад прадпрыемства з'яўляецца адказным за арганізацыю практыкі і працоўную дысцыпліну студэнтаў на прадпрыемстве .

У перыяд праходжання практыкі кіраўнік абавязаны:

– кіравацца праграмай практыкі і графікам яе правядзення, узгодненым з кіраўніцтвам прадпрыемства і кіраўніком практыкі ад універсітэта;

– забяспечыць своечасовае правядзенне на прадпрыемстве інструктажу па тэхніцы бяспекі і ахове працы ;

– арганізаваць працу студэнтаў на прадпрыемстве і сістэматычна яе кантраляваць;

– аказваць садзейнічанне ў зборы матэрыялаў для складання справаздачы, правяраць яго ўтрыманне і даць водгук аб працы студэнта на практыцы;

– паведамляць кіраўніку практыкі ад універсітэта пра адхіленні ад нармальнага ходу практыкі.
1.4.2 Формы і метады кантролю
Вучэбна-метадычнае кіраўніцтва вучэбнай практыкай ажыццяўляецца кіраўніком практыкі ад універсітэта, які сістэматычна кансультуе студэнтаў па канкрэтных пытаннях, ажыццяўляе кантроль за засваеннем тэарэтычнага матэрыялу, зборам матэрыялу для складання справаздачы ў адпаведнасці з праграмай практыкі. Кіраўнік практыкі ад універсітэта кантралюе праходжанне практыкі студэнтамі і сумесна з кіраўніком ад прадпрыемства вырашае арганізацыйныя і іншыя пытанні. Графік выезду выкладчыкаў для кіраўніцтва практыкай усталёўваецца загадам рэктара універсітэта. Пры гэтым выкладчык кантралюе наведвальнасць студэнтаў , правярае выкананне плана практыкі, вядзенне дзённікаў, падрыхтоўку матэрыялаў да справаздачы. Кіраўнік практыкі ад прадпрыемства арганізуе кансультацыі і выступленні вядучых спецыялістаў, экскурсіі на аб’екты прадпрыемства.

Кантроль правядзення практыкі мае на мэце выяўленне і ліквідацыю выяўленых недахопаў, і аказанне дапамогі студэнтам па выкананні праграмы практыкі.

Кантроль з боку універсітэта павінен ажыццяўляцца:

– кiраўнiком практыкi ўнiверсiтэта і прадстаўніком дэканата ХТіТ;

– загадчыкам кафедры МіАХіСВ;

– кіраўніком практыкі.

Кіраўнік практыкі ад універсітэта абавязаны:

– кантраляваць выкананне студэнтамі правілаў унутранага распарадку прадпрыемства і інтэрната;

– адхіляць студэнта-парушальнiка дысцыплінарных норм ад практыкі, шляхам накіравання дакладной запіскi ў дэканат;

– ажыццяўляць кантроль праходжання практыкі.

Абагульняючы кантроль ажыццяўляецца шляхам праверкі і абароны справаздач, якія студэнты павінны падрыхтаваць у перыяд праходжання практыкі.
1.4.3 Патрабаванні да зместу і афармлення справаздачы па практыцы
Да моманту заканчэння практыкі студэнт павінен:

– аформіць дзённік праходжання практыкі ва ўстаноўленым парадку з указаннем тэрмінаў знаходжання на прадпрыемстве (установе), а таксама водгукам і адзнакай кіраўніка ад прадпрыемства (установы);

– падрыхтаваць, аформіць, абараніць на прадпрыемстве справаздачу па практыцы.

Справаздача па практыцы складаецца ў адпаведнасці са зместам праграмы канкрэтнага віду практыкі і індывідуальным заданнем на падставе сістэматычных запісаў, складання схем, эскізаў, іншых працоўных матэрыялаў, якiя сабраны за час яе праходжання.

Пад час праходжання практыкі студэнт вядзе дзённік і рабочы сшытак, куды заносіць матэрыялы па вывучэнні пытанняў, якiя прадугледжаны праграмай практыкі, па выкананні індывідуальных заданняў, звесткі, атрыманыя з нарматыўна-тэхнічнай дакументацыі, на лекцыях і пад час экскурсій, з гутарак з кіраўніком практыкі ад прадпрыемства. Змест рабочага сшытку з’яўляецца матэрыялам для складання ў канцы практыкі справаздачы аб праведзенай працы за час знаходжання на прадпрыемстве .

Змест справаздачы ўзгадняецца з кіраўніком практыкі ад прадпрыемства. Па заканчэнні практыкі справаздача, разам з цалкам аформленым дзённікам, здаецца на кафедру кіраўніку практыкі ад універсітэта для праверкі.

Справаздача павінен змяшчаць:

– тытульны ліст (форма прыведзена ў дадатаку);

– запоўнены і завераны дзённік вытворчай практыкі;

– змест справаздачы – у выглядзе пераліку частак з указаннем старонак у тэксце:

– уводзiны – агульная характарыстыка вытворчасці, мэты і задачы практыкі;

– асноўную частку – вызначаецца ў рамках пэўнага вiду практыкі;

– заключэнне – кароткія высновы аб выкананні (невыкананні) мэтаў, задач практыкі;

– спіс літаратуры;

– дадатак – графічны і іншы ілюстрацыйны матэрыял.

Прыкладны агульны аб’ём справаздачы – 30-40 старонак фармату А4. Афармленне ажыццяўляецца ў адпаведнасці з патрабаваннямі стандартаў СТП БДТУ 002-2007 «Праекты (работы) курсавыя. Патрабаванні і парадак падрыхтоўкі, прадстаўленне да абароны і абарона». Справаздача павінен быць складзены коратка, тэхнічна і стылістычна пісьменна, праілюстравана неабходнымі схемамі.

За паўнату сабранага матэрыялу, якасць яго прапрацоўкі і засваення, своечасовае афармленне дзённіка і справаздачы па практыцы студэнт нясе асабістую адказнасць.

Індывідуальнае заданне. Індывідуальнае заданне – дэталёвая прапрацоўка асаблівасцяў тэхналагічнага працэсу і абсталявання. Перад выездам на практыку студэнты атрымліваюць індывідуальнае заданне, якое складаецца кіраўніком практыкі ад універсітэта і пры неабходнасці ўдакладняецца з кіраўніком ад прадпрыемства. Заданнем прадугледжваецца выкананне творчай працы, якая патрабуе ад студэнта праявы ініцыятывы, самастойнасці, імкнення да выкарыстання перадавых тэхналагічных прыёмаў і абсталявання. Справаздачу аб выкананні індывідуальнага задання з’яўляецца складовай часткай справаздачы па практыцы.
1.4.4 Падвядзенне вынікаў практыкі
Справаздача па практыцы і водгук аб працы студэнта павінны быць здадзены на кафедру ў пяцідзённы тэрмін пасля заканчэння практыкі, а затым на працягу першай вучэбнага тыдня абаронены камісіі, якая складаецца з не менш, чым двух выкладчыкаў кафедры МіАХіСВ (з магчымым удзелам кіраўніка практыкі ад прадпрыемства). Дыферэнцыраваная адзнака па практыцы выстаўляецца з улікам паўнаты прадастаўлення матэрыялу ў справаздачы і адказаў на пытанні членаў камісіі з улікам характарыстыкі, якая дадзена студэнту кіраўніком практыкі ад прадпрыемства (установы).

Адзнака выстаўляецца выкладчыкам на справаздачы па практыцы, у заліковай ведамасці і заліковай кніжцы студэнта. Адзнака па практыцы прыраўноўваецца да адзнак па тэарэтычнаму навучанню і ўлічваецца пры падвядзенні вынікаў агульнай паспяховасці студэнтаў.

Пры ацэнцы вынікаў практыкі ўлічваюцца змест і якасць справаздачы, глыбіня прапрацоўкі пытанняў індывідуальнага задання, стаўленне студэнта да выкананай працы, захаванне ім працоўнай дысцыпліны, характарыстыка студэнта прадпрыемствам, начальнікам цэха або ўчастка; яго ўзаемаадносіны з членамі працоўнага калектыву.

Студэнты, якія не выканалі праграму практыкі без важнай прычыны або атрымалi адмоўную адзнаку, адлічваюцца з універсітэта як маючыя акадэмічную запазычанасць у парадку, прадугледжаным Статутам БДТУ.

Студэнты, якія не выканалі праграму практыкі па важнай прычыне, праходзяць практыку ў вольны ад вучобы час. Пры нездавальняючай адзнацы практыка не залічваецца і студэнт павінен прайсці яе паўторна ў вольны ад асноўнай вучобы час. У асобных выпадках рэктар можа разгледзiць пытанне аб магчымасці далейшага знаходжання студэнта ва універсітэце.
2 ЗМЕСТ ВУЧЭБНАЙ АГУЛЬНАIНЖЫНЕРНАЙ ПРАКТЫКI
Згодна з тымi задачамi, якiя выконвае агульнаiнжынерная практыка, змест яе можна раздзялiць на пяць асноўных раздзелаў: гідрамашыны, пад'ёмна-транспартныя машыны, прывады машын, тэхналогія і абсталяванне для механічнай апрацоўкi дэталі, тэхналогія і абсталяванне для зваркі матэрыялаў. Кожны раздзел выконваецца на адпаведным этапе праходжання практыкi i заключаецца ў вывучэннi канструкцый машын, механiзмаў, iх кiнематычных схем, умоў работы.
2.1 Гідрамашыны
Вывучыць будову і прыцып дзеяння помпаў, кампрэсараў, вентылятараў. Азнаёміцца з умовамі іх работы, рабочымі характарыстыкамі. Абгрунтаваць выкарыстанне і месца ўстаноўкі гідрамашыны ў тэхналагічным працэсе.
2.2 Пад'ёмна-транспартныя машыны
Вывучыць будову і прынцып дзеяння кранаў, тэльфераў, стружкавых, ролікавых, пласціністых транспарцёраў, элеватараў. Абгрунтаваць выкарыстанне і канструкцыю спецыяльных грузазахопных прыстасавынняў. Азнаёміцца з кінематычнымі схемамі прывода асобных механізмаў пад’емна-транспартных машын.
2.3 Прыводы машын
Азнаёміцца з рэдуктарным, безрэдуктарным і гідраўлічнымi прыводамі машын і механізмаў. Устанавіць перавагі і недахопы кожнага з іх. Падрабязна разабрацца з кінематычнымі і гідраўлічнымі схемамі прыводаў машын. Высветліць, чым абгрунтована выкарыстанне таго ці іншага элемента прывода. Устанавіць найменш надзейныя месцы ў прыводзе і вызначыць дэталі і вузлы, якія часцей за ўсе падвяргаюцца зносу і паломцы.
2.4 Тэхналогія і абсталяванне для механічнай апрацоўкi дэталі
Азнаёміцца з тэхналогіяй вырабу адной з дэталей. Пры гэтым трэба пачынаць з абгрунтавання выбару канструкцыйнага матэрыялу, размераў і формы загатоўкі. У далейшым неабходна прасачыць за ўсімі аперацыямі па вырабу дэталі, уключаючы ліцце, механічную і тэрмічную апрацоўку і г.д. Пааперацыйная тэхналогія павінна быць дапоўненна азнаямленнем з тэхналагічным абсталяваннем і інструментам для ажыцяўлення кожнай аперацыі. Разабрацца з кінематычнымі схемамі станкоў, іх асноўнымі механізмамі. Вывучыць рэжымы работы пры апрацоўцы дэталей. Азнаёміцца з рэзальным інструментам.
2.5 Тэхналогія і абсталяванне для зваркі металаў
Азнаёміцца з усімі відамі зваркі і рэзкі металаў, якія выкарыстоўваюцца на прадпрыемстве. Высветліць вобласці выкарыстанн кожнага віда зваркі, камплектнасць зварачнага агрэгата, рэжымы зваркі.
3 IНФАРМАЦЫЙНА-МЕТАДЫЧНАЯ ЧАСТКА
3.1 Змест справаздачы
Справаздача па практыцы павінна ўключаць: тытульны ліст, змест, уводзіны, пяць асноўных раздзелаў і заключэнне. 
Асноўнымі раздзеламі справаздачы з’яўляюцца:
1. Гідрамашыны.
2. Пад'ёмна-транспартныя машыны.
3. Прыводы машын.
4. Тэхналогія і абсталяванне для механічнай апрацоўцы дэталі.
5. Тэхналогія і абсталяванне для зваркі металаў. 
Асноўныя раздзелы выконваюцца згодна з індывідуальным заданнем.
Уводзіны. Даецца кароткая характарыстыка прадпрыемства, яго структуры, выпускаемай прадукцыі.
Гідрамашыны. У гэтым раздзеле разглядаецца як мінімум па адной канструкцыi помпы, кампрэсара і вентылятара. Звесткі аб машыне павінны ўключаць марку з яе расшыфроўкай, прызначэнне машыны, эскіз, апісанне канструкцыі і прынцыпу дзеяння, рабочыя характарыстыкі (падача, ціск, магутнасць прывада, частата вярчэння).
Пад'ёмна-транспартныя машыны. Абавязковым для разгляду ў гэтай часцы з’яўляюццца кран, транспарцёр, элеватар. Іх апісанне павінна ўключаць прызначэнне, схему машыны, механізма, кінематычныя схемы прывода, будову і прынцып дзеяння, рабочыя характарыстыкі (грузападымальнасць, даўжыня, прадукцыйнасць і г.д.).
Прыводы машын. Гэты раздзел уключае тры схемы прывода машын: кінематычныя схемы рэдуктарнага і безрэдуктарнага прывода і схему гідрапрывода. Апісанне кожнай схемы пачынаецца з указання машыны, для якой выкарыстоўваецца дадзены прывод, і з абгрунтавання выкарыстання менавіта гэтага прывода. Далей прыводзіцца поўная кінематычная схема прывода, даецца характарыстыка ўсіх яго элементаў, такіх як рэдуктары, рамяні, ланцугі, клапаны, дроселі, гідрарухавікі і г.д. Характарыстыка элементаў прывода павінна ўключаць марку з яе расшыфроўкай, рабочыя параметры. Пасля характарыстыкі элементаў апісваецца прынцып дзеяння схемы, указваюцца перавагі і недахопы прывода.
Заўвага. Ва ўсіх папярэдніх трох раздзелах дадаткова ўказваюцца тыпы і параметры прыводных электрарухавікоў, маркі асноўных канструкцыйных матэрыялаў, якія выкарыстоўваюцца ў машынах і механізмах, вызначаюцца вузлы і дэталі, схільныя да зносу і паломкі.
Тэхналогія і абсталяванне для механічнай апрацоуцы дэталі. Тэхналогія і абсталяванне для механічнай апрацоўкi вывучаецца на тых дэталях, якія найбольш часта прыходзіцца мяняць. Гэты раздзел будуецца па наступнаму прынцыпу: абгрунтаванне выбару канструкцыйнага матэрыялу, выбар загатоўкі, апісанне кожнай тэхналагічнай аперацыі. Пры апісанні тэхналагічнай аперацыі прыводзіцца эскіз аперацыі, указваецца інструмент, рэжым апрацоўкі і даецца характарыстыка станка, на якім ажыцяўляецца апрацоўка. Згодна з індывідуальным заданнем прыводзіцца кінематычная схема аднаго станка, яго прызначэнне і апісваецца прынцып дзеяння. Прычым, студэнту выдаецца такое заданне, каб за час практыкі ён змог рэальна прасачыць за працэсам вырабу сваёй дэталі ў рамонтна-механічным цэху прадпрыемства.
Тэхналогія і абсталяванне для зваркі металаў. У гэтым раздзеле ўсе студэнты апісваюць тэхналогію і абсталяванне электрадугавой зваркі і згодна з індывідуальным заданнем дадаткова яшчэ адзін з відаў зваркі: аргонна-дугавую зварку, зварку ў асяроддзі вуглякіслага газу, газавую зварку (рэзку). Пры апісанні ўказваецца прызначэнне дадзенага віду зваркі, камплектнасць зварачнага агрэгата, падрыхтоўка зварваемага матэрыялу, выбар электродаў і рэжымаў зваркі, метады кантролю зварных швоў. Асаблівая ўвага звяртаецца на арганізацыю рабочага месца зваршчыка і меры бяспекі.
Заключэнне. Падводзіца вынік усёй работы, выкананай на практыцы. Даецца ацэнка ўмоў практыкі і яе карыснасці. Заключэнне пажадана запісваць у выглядзе асобных пунктаў.

Дадатак

Прыклад афармлення тытульнага лiста

